
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
স্কটগণ কর্তৃক ইংরাজ সৈন্য আক্রমণ। ৫৩ রক্ষাৰ্থ আসিয়া উপস্থিত হইল। উভয় পক্ষে তুমুল সংগ্রাম হইতে { লাগিল। হ্যালিডে পাচারে অমানুষ বীরত্ব প্রদর্শন করিতে লাগিলেন।
ওয়ালেস অশ্বপৃষ্ঠে ও বর্ষা হন্তে সিংহ-পরাক্রমে শক্ত উন্মথন করিতে লাগিলেন। তিনি যেন চতুর্দিকে মৃত্যু বিকীরণ করিতে লাগিলেন। অবশেষে ইংরাজেরা হতবল ও হতাশ্বাস হইয়া রণে ভঙ্গ দিয়া পলায়ন করিল। এই যুদ্ধে ইংরাজদিগের সেনাপতি ভিন্নও আর বিংশতি জন সৈন্য নিহত হয়, এবং অনেকেই আহত হয়। কিন্তু একটী স্কট ও হত হয় নাই, কেবল পঞ্চ জন মাত্র ক্ষত হইয়াছিল। | গ্রে-ষ্ট (Graystock) নামে এক ইংরাজ সৈনিক বীর-পুরুষ সার হিউয়ের নিম্ন পদে অভিষিক্ত ছিলেন। তিনি অঙ্গুলিমাত্রে গণনীয় স্কট সেনার সম্মুখে পলায়মান ইংরাজ-সেনাকে তিরস্কার করিয়া তিন শত সৈন্য লইয়া স্কট দিগকে আক্রমণ করিলেন। ওয়ালেস ও তৎসহচরবৃন্দ এক্ষণে সকলেই অশ্বারূঢ়; ওয়ালেস্ পাষ্ণি রক্ষায় নিযুক্ত। এই অবস্থায় তাহারা ধীরে ধীরে শ্রেণীবদ্ধ হইয়া ক্রমে শত্ৰুদিগকে এক সঙ্কীর্ণ গিরিপথে আনিয়া ফেলিলেন। ওয়ালেস্ এই অল্প সেনা লইয়া সেই মহতী ইংরাজ-সেনার সহিত সমতল-ক্ষেত্রে যুদ্ধে অবতীর্ণ হইতে সাহস কবেন নাই, এই জন্য তিনি কৌশলে তাহাদিগকে এক সঙ্কীর্ণ স্থানে আনিয়া ফেলিলেন। তিনি জানিতেন, এই সঙ্কীর্ণ স্থলে সংখ্যাবাহুল্যে কোন ফল দশিবে না। ইংরাজেরা আপনাদিগের ভ্রম বুঝিতে পারিয়া পশ্চাদভী হইলেন। ওয়ালেস্ এত অল্পসংখ্যক সৈন্য লইয়া তাহাদিগের অনুসরণ করিতে সাহস করিলেন না।
এই অবস্থায় উভয় সৈন্য রহিয়াছে -এমন সময় ওয়ালেসের প্রিয় বন্ধু গ্ৰেহাম ও কাকপ্যাটিক ওয়ালেসের অনুসন্ধানে সসৈন্য তথায় আসিয়া উপস্থিত হইলেন। গ্ৰেহামের সহিত ত্রিশ জন ও কার্কপ্যাটিকের সহিত পঞ্চাশ জন উৎকৃষ্ট যােদ্ধা ছিল। দূর হইতে সেই বন্ধু-সেনা দেখিতে পাইয়া ওয়ালেস ইংরাজদিগকে আক্রমণ করিতে কৃতসঙ্কল্প হইলেন। তাহাদিগের যে সঙ্কল্প সেই কাৰ্য। প্রচণ্ড সিংহের ন্যায় তাহারা আসিয়া সেই ইংরাজ-সেনার উপর পড়িলেন। দৈবী

		 এই পাতা শেষ সম্পাদিত হয়েছে ১৬:৫৪টার সময়, ১৭ সেপ্টেম্বর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

